
Na osnovu člana 15. stav (1) tačka b) Zakona o principima lokalne samouprave  u Federaciji  Bosne i 

Hercegovine (“Službene novine Federacije BIH“ br. 49/06 i 51/09) i člana 50. stav (1) tačka e) Statuta Općine 

Novo Sarajevo - prečišćeni tekst (“Službene novine Kantona Sarajevo" br. 5/20 i 20/20 - ispravka) i   

Pravilnika o korisnicima, kriterijima i načinu realizacije podsticaja zapošljavanju i razvoju privrede na 

teritoriji općine Novo Sarajevo za 2022. godinu, broj 06-11-2036/22 od 25.03.2022. godine (“Službene 

novine Kantona Sarajevo“ broj 14/22), Općinski načelnik, o b j a v l j u j e  

             

JAVNI POZIV  

za odabir banke za plasiranje sredstava putem kreditne linije uz subvencioniranje/regresiranje 

troškova obrade kredita i kamatne stope/profitne marže za privredne subjekte sa sjedištem na  

području općine Novo Sarajevo 
 

I OPĆI PODACI 

 

U cilju realizacije Programa aktivne politike zapošljavanja i unapređenja poslovnog okruženja, Općina Novo 

Sarajevo (u daljem tekstu: Općina), poziva poslovne banke da se prijave za učešće u mjeri „Subvencija 

troškova obrade kredita i kamatne stope/profitne marže privatnim preduzećima i poduzetnicima“, čija 

sredstva su namijenjena za subvencioniranje/regresiranje kamatne stope/profitne marže i troškova obrade 

kratkoročnih i dugoročnih kredita privrednim subjektima sa sjedištem na području općine Novo Sarajevo. 

Cilj ove mjere je potaknuti razvoj poduzetništva i povećati stopu zaposlenosti kroz povoljne uslove 

kreditiranja, koji mogu doprinijeti pokretanju, održavanju ili unapređenju poslovne aktivnosti. 

Predmet ovog Javnog poziva je izbor banke, koja će u saradnji sa Općinom Novo Sarajevo realizovati 

KREDITNU LINIJU kroz plasman vlastitih sredstava privrednim subjektima sa sjedištem na području 

Općine Novo Sarajevo, uz subvencioniranje/regresiranje kamatne stope/profitne marže i troškova obrade 

kratkoročnih i dugoročnih kredita od strane Općine Novo Sarajevo. 

Kreditna linija obuhvata: 

1. Kratkoročne kredite, koji se odobravaju na period do jedne godine (12 mjeseci) u iznosu 100.000,00 

KM, uz uslov zadržavanja broja zaposlenih na istom nivou u toku trajanja kredita; 

2. Dugoročne kredite na period do 5 godina (60 mjeseci), uz mogućnost grace perioda do 9 mjeseci, uz 

uslov zapošljavanja najmanje jednog radnika na iznose do 100.000,00 KM, a za svakih dodatnih 

100.000,00 KM, privredni subjekt je dužan zaposliti jednog novog radnika, najkasnije u roku 9 

mjeseci od dana odobrenja kredita; 

3. Dugoročne kredite na period do 7 godina (84 mjeseca), uz mogućnost grace perioda do 9 mjeseci, 

za iznose kredita preko 100.000,00 KM uz uslov zapošljavanja po jednog novog radnika na svakih 

odobrenih 100.000,00 KM, najkasnije u roku 9 mjeseci od dana odobrenja kredita. 

Banka u potpunosti snosi rizik naplate kredita ili njegovog dijela, provodi redovnu i prinudnu naplatu, te 

obavlja sve druge bankarske poslove vezane za kreditnu liniju u skladu sa pozitivnim zakonskim propisima 

i aktima Banke. 

Korisnici kreditne linije mogu biti: 

1. Svi privredni subjekti koji imaju sjedište ili poslovnicu na području općine Novo Sarajevo i koji su 

100 % vlasništvo državljana BiH; 

2. Svi privredni subjekti koji imaju sjedište ili poslovnicu na području općina Kantona Sarajevo i koji 

su 100% vlasništvo državljana BiH, uz uslov zapošljavanja novih radnika koji imaju prijavljeno 

mjesto prebivališta na području općine Novo Sarajevo. 

Korisnici ove kreditne linije ne mogu biti privredni subjekti koji:  

1. imaju neizmirene poreske obaveze, 

2. imaju neizmirene obaveze prema Općini Novo Sarajevo,   

3. obavljaju djelatnost iz oblasti igara na sreću,  

4. obavljaju djelatnost proizvodnje, prerade ili puštanja u promet duhanskih proizvoda i  alkoholnih 

pića, 

5. obavljaju djelatnost proizvodnje koja ima značajan uticaj na zagađenje ljudske okoline i dokazanu 

štetnost po zdravlje stanovništva, 

6. obavljaju djelatnost trgovine na malo oružjem, municijom i vojnom opremom. 

II OBAVEZE BANKE 

 

Obaveze banke: 

1. banka je obavezna da nakon zaključivanja Ugovora objavi Javni poziv za dodjelu kreditnih 

sredstava, 

2. po isteku Javnog poziva za izbor korisnika kreditnih sredstava, banka razmatra prijave aplikanata u 

skladu sa Ugovorom i Javnim pozivom, te provodi druge aktivnosti u skladu sa aktima i procedurama 

banke, 

3. odluku svog kreditnog odbora o dodjeli kredita iz ove kreditne linije, banka dostavlja Općini na uvid, 

4. banka zaključuje ugovore sa korisnicima kreditnih sredstava i jedan primjerak ugovora dostavlja 

Općini Novo Sarajevo, 

5. ugovor koji banka zaključuje sa korisnicima kreditnih sredstava obavezno sadrži: namjenu, iznos, 

uslove dodjele sredstava, rokove utroška sredstava, te način i rokove izvještavanja sa sankcijama za 

nepoštivanje Ugovora, 

6. izabrana banka u potpunosti snosi rizik naplate odobrenih kreditnih sredstava - glavnice i pripadajuće 

kamate/profitne marže, 

7. banka se obavezuje da vrši monitoring, kontrolu ispunjenja uslova za sticanje prava na 

subvencioniranje/regresiranje kamatne stope/profitne marže i troškova obrade kredita te da kvartalno 

izvještava Općinu o utrošku kreditnih sredstava u formi koju usaglase Ugovorom. Banka će voditi 

posebnu računovodstvenu evidenciju za sve korisnike po ovoj kreditnoj liniji. 

 

III USLOVI ZA UČEŠĆE 

 

Banke koje žele učestvovati u ovom Javnom pozivu, dužne su podnijeti sljedeću dokumentaciju  u originalu 

ili ovjerenoj fotokopiji: 

1. Rješenje o upisu u sudski registar, 

2. Uvjerenje o poreznoj i PDV registraciji, 

3. Fotokopiju dozvole izdate od strane Agencije za bankarstvo Federacije Bosne i Hercegovine i licencu za 

obavljanje platnog prometa najmanje srednjeg rizika,  

4. Fotokopiju Certifikata Agencije za osiguranje depozita BiH, 

5. Uvjerenje nadležnog Suda, ne starije od šest mjeseci, da ponuđač nije pod stečajem ili likvidacijom, 

odnosno da nije predmet postupka za proglašenje stečaja ili izdavanje naloga za prislinu likvidaciju, 

6. Uvjerenje nadležne Porezne uprave, ne starije od šest mjeseci, da ponuđač nema neizmirenih obaveza, 

7. Uvjerenje nadležne Uprave za indirektno oporezivanje, ne starije od šest mjeseci, da ponuđač nema 

neizmirenih obaveza,  

8. Finansijski izvještaj za 2021. godinu, 

9. Posljednje skraćeno neovisno revizorsko mišljenje o poslovanju  banke, 

10. Referens listu banke, 

11. Potvrda i dokaz o uspješnom iskustvu u realizaciji ugovora čiji su karakter i kompleksnost slični onima 

koji se odnose na Javni poziv. 

IV KRITERIJ ZA IZBOR BANKE 

 

Kriteriji za ocjenu i izbor najpovoljnije ponude banke za realizaciju sredstava po Pravilniku o korisnicima, 

kriterijima i načinu realizacije podsticaja zapošljavanju i razvoju privrede na teritoriji općine Novo Sarajevo za 

2022. godinu broj 06-11-2036/22 od 25.03.2022. godine i ovom Javnom pozivu, uz prethodni uslov da su ponude 

formalno-pravno ispravne i ispunjavaju sve uslove navedene u Javnom pozivu, su sljedeći: 

- Visina kamatne stope/profitne marže  95%, 

- Troškovi obrade kreditnog zahtjeva   5%. 

 

Banke, učesnice Javnog poziva, dužne su dostaviti ponudu koja sadrži visine kamatne stope/profitne marže 

i naknade za obradu kredita za: 

- kratkoročne periode (do 12 mjeseci), 

- srednjoročne periode (od 13 do 60 mjeseci) i  

- dugoročne periode (od 61 do 84 mjeseca). 

 

Za odobrene kredite Općina će regresirati kamatnu stopu/profitnu maržu u maksimalnom iznosu do 4% te će 

za dugoročne kredite jednokratno snositi 50% troškova obrade zahtjeva za kredit, koje će subvencionirati 

nakon potvrde da je ispunjen uslov zapošljavanja. 

 

V ROK PRIJAVLJIVANJA 

 

Javni poziv ostaje otvoren 15 (petnaest) dana od dana posljednjeg objavljivanja u dnevnim novinama 

„Dnevni avaz“. 

Nepotpune i neblagovremene ponude neće se uzeti u razmatranje.  

 

Nadležna služba pismenim putem obavještava učesnike o rezultatima Javnog  poziva. 

 

VI PODNOŠENJE PRIJAVA 

 

Zapečaćene ponude sa naznačenom adresom ponuđača dostaviti na protokol Općine Novo Sarajevo ili 

preporučenom poštom na adresu Općina Novo Sarajevo, ul. Zmaja od Bosne broj 55, 71000 Sarajevo, sa 

naznakom „Prijava na Javni poziv za odabir banke za plasiranje sredstava putem kreditne linije uz 

subvencioniranje/regresiranje troškova obrade kredita i kamatne stope/profitne marže za privredne 

subjekte sa sjedištem na  području općine Novo Sarajevo- NE OTVARAJ“. Na poleđini koverte obavezno 

navesti naziv podnosioca ponude, adresu i kontakt telefon, te ovjeriti pečatom. 

 

Ponuda se čvrsto uvezuje na način da se onemogući naknadno vađenje ili umetanje listova. Stranice ponude se 

označavaju brojem, na način da je vidljiv broj stranice.  

 

Prispjela dokumentacija se ne vraća podnosiocu aplikacije. 

 

Sve dodatne informacije vezane za Javni poziv mogu se dobiti svakim radnim danom putem telefona: 

033/492-157. 

 

 

 

Broj: 06-11-3068/22                              

Sarajevo,19.04.2022. godine   

                          

      OPĆINSKI NAČELNIK

       

           Dr. Hasan Tanović         

 

 

 

 

 

 

 

 



 

 

Općina Novo Sarajevo, ulica Zmaja od Bosne br. 55, centrala telefon (387 33) 492 100 

Služba za upravljanje lokalnim razvojem 

tel: (387 33) 492 164, email: lokalni.razvoj@novosarajevo.ba 

Identifikacioni broj: 4200558710008  PDV broj: 200558710008  Porezni broj: 0170333000 

Depozitni račun (račun za prikupljanje javnih prihoda): 1411965320011288 Bosna Bank International d.d.; 

Transakcijski računi (za isplatu svih obaveza): 1610000019280022 Raiffeisen bank d.d. Sarajevo; 

1411965320011191 Bosna Bank International d.d.; 

1541602014883163 Intesa Sanpaolo banka d.d. Sarajevo; 1413065320060897 Bosna Bank International d.d. 

 

 

Izradila: Nermina Tipura-Dervišić 

Kontrolisala: Jasna Nikšić 

 

 

 

 

 

 

 

 

 

 

 

 

 

 

 

 

 

 

 

 

 

 

 


